Cyswllt rhwng cymunedau yng Nghymru a’r Byd Datblygol
Cynlluniau gwersi/Nodiadau athrawon Cyfnod allweddol 3

Trosolwg o’r adnodd

Dyluniwyd Gwyddoniaeth yn y Newyddion i fod yn ffynhonnell gwybodaeth ac adnoddau diddorol a chyfredol ar gyfer athrawon ar-lein. Bydd yn gymorth i gefnogi gofynion y Cwricwlwm Cenedlaethol i gynnwys materion cyfredol bydol a Chymreig mewn modd hyblyg mewn gwersi daearyddiaeth ar y cyd â chynlluniau dysgu mwy ffurfiol, a/neu ei ddefnyddio i symbylu gwaith pellach o fên cynlluniau gwaith. Mae pob rhifyn yn cynnwys prif thema a 2 erthygl gysylltiedig sydd ill dwy yn ganolbwynt i weithgareddau yn y dosbarth. Gall sgrin materion cyfoes Bydol gael ei defnyddio yn rheolaidd fel tudalen hafan neu fel symbyliad ar ddechrau gwers. Gall y dolenni ‘Brainbox’ fod yn bwyntiau trafod diddorol pellach, gweithgaredd diwedd gwers er enghraifft.
Amlygir Geiriau Allweddol yn yr adnodd a cheir diffiniadau ar ffurf nodiadau ‘rollover’.
Ceir dolenni i wefannau eraill ar adegau allweddol i alluogi ymchwil pellach ar bynciau penodol.

Bydd pob rhifyn yn cael eu cadw mewn archif er mwyn gallu eu hagor a’u defnyddio yn y dyfodol. Gellir eu lawrlwytho’n llawn er mwyn eu storio a’u defnyddio yn y dosbarth, heb gyswllt gwe.

Prif Thema

Y prif ddolenni Cwricwlwm Cenedlaethol yw:-

Ystod

· ‘y byd cyfoethog a thlawd: datblygiad economaidd mewn gwahanol leoliadau/gwledydd’

· ‘dinasyddion yfory: materion byw’n gynaliadwy a bod yn ddinesydd bydol yng Nghymru a thu hwnt’
· ‘disgrifio achos ac effaith newid mewn llefydd ac yn yr amgylchedd, e.e. fesul tymor; ddoe i heddiw; yr angen am gynaladwyedd’

Sgiliau

· ‘esbonio sut a pham mae llefydd ac amgylchedd yn newid a nodi’r tueddiadau a goblygiadau am y dyfodol, e.e. twf poblogaeth, newid hinsawdd, globaleiddio’

· ‘defnyddio mapiau, cynlluniau a delweddau o bob math a graddfa ynghyd â TG i ddehongli a chyflwyno gwybodaeth am leoliad, e.e. defnyddio mapiau tirwedd, lluniau lloeren, GIS, tynnu mapiau llaw’

· ‘cyflawni:

· o leiaf un ymchwiliad grŵp ac un ymchwiliad annibynnol i gwestiwn neu fater daearyddol

· ymchwilio i ‘ddaearyddiaeth yn y newyddion’, digwyddiadau a materion cyfredol yn lleol a thu hwnt’

· ‘gofyn ac ateb cwestiynau - sut gall fy ngweithredoedd i ac eraill wneud gwahaniaeth yn lleol, yn genedlaethol ac yn rhyngwladol?
Bydd y gweithgareddau yn gyfle i’r dysgwyr i:

· Ddefnyddio TG i gael gwybodaeth gyfredol a pherthnasol am ddaearyddiaeth a digwyddiadau daearyddol.

· Datblygu gwybodaeth a barn wybodus am ystod o faterion a datrysiadau posibl i broblemau daearyddol heddiw.

· Datblygu sgiliau ymchwiliol sy’n berthnasol i faterion cyfoes.

· Gweithio’n annibynnol ac ar y cyd.

Prif erthygl: Cyswllt rhwng cymunedau yng Nghymru a’r Byd Datblygol
	Nodau: hysbysu disgyblion o’r cysylltiadau presennol rhwng cymunedau ledled Cymru â chymunedau eraill mewn GLlEDd. Ar Fawrth 1af 2010 byd Llywodraeth Cynulliad Cymru yn cyhoeddi enillwyr Cymreig sêr aur y Cenhedloedd Unedig, pan gaiff 3 cymuned yng Nghymru 5 seren aur. Bydd yr adnodd yn ganolbwynt i gynhadledd y Cenhedloedd Unedig yn ddiweddarach yn y flwyddyn fydd yn ceisio parhau’r gwaith da o gyrraedd Amcanion Datblygu’r Mileniwm.

	Amcanion: Bwriad y gweithgaredd yw cyflwyno disgyblion i’r broses ddatblygu ac amcanion datblygu’r mileniwm. Mae’n dilyn yr ymgyrch ‘Rhown Derfyn ar Dlodi’ ac yn diwallu anghenion cydran ‘dinesydd yfory’ gorchmynion y Cwricwlwm Cenedlaethol.

	Adnoddau gofynnol:

· Adnodd ar-lein

· Cynnwys printiedig o ddogfen PDF o bosib

	Math o weithgaredd: Cyfle i ymateb i symbyliad gweledol, yna mapio meddwl mewn grŵp, ymchwilio ar-lein neu mewn atlas, trafod mewn grŵp a chyflwyno canlyniadau'r drafodaeth i’r dosbarth.
	Awgrym amser: Bydd yr amser y bydd ei angen i ddefnyddio’r adnodd yn dibynnu ar lefel ymateb y disgyblion. Bydd angen gwers 1 awr o leiaf, ond bydd angen gwers 2 awr os bydd disgyblion yn mynd i fanylder.

	Cyflwyniad i’r wers:

Rhaid i ddisgyblion fod yn ymwybodol bod Cymru, fel rhan o’r DU, yn wlad ddatblygedig gyfoethog a bod mwyafrif y byd yn byw mewn gwledydd tipyn tlotach. Mae cyfle i drafod diffiniadau o ddatblygiad a chyflwyno Amcanion Datblygu’r Mileniwm. Dylai disgyblion drafod yr ADMau a pam y dyfeisiwyd hwy i gyflymu’r agenda ddatblygu.

Gellir defnyddio pob llun/animeiddiad ar fyrddau gwyn fel symbyliad i ofyn cwestiynau i’r dosbarth cyfan a thrafod ar sail 1) Beth yw Datblygiad? – yn arwain at 2) Pa mor Ddatblygedig yw Cymru? a 3) Beth yw’r ADMau a sut maen nhw’n helpu gwledydd eraill i ddatblygu? E.e. defnyddio bwrdd gwyn i gasglu sylwadau mewn map meddwl ymateb y dosbarth.

	· Cyfleon gweithgareddau pellach 1:

Dylai disgyblion ddefnyddio’r adnodd i ganfod cyswllt cymunedol â GLlEDd (gallan nhw fodd bynnag ddewis edrych ar Uganda o’r adnodd ble mae partneriaeth â grwpiau Cymreig ar gynnydd). Gallai disgyblion ymchwilio ar-lein neu mewn atlas i ganfod gwybodaeth am eu gwledydd dewisedig a llunio cymhariaeth rhyngddynt â’r DU. Gallai hyn fod ar ffurf tabl allai gael ei ddefnyddio wedyn mewn tasg ysgrifennu estynedig yn disgrifio'r tebygrwydd a’r gwahaniaeth rhwng cymunedau’r disgyblion eu hunain a’u gwledydd dewisedig.
· Cyfleon gweithgareddau pellach 2:

Yn ddelfrydol, gallai’r dosbarth weithio mewn 8 grŵp gwahanol; pob grŵp yn edrych ar ADM gwahanol. Dylai’r grwpiau esbonio eu ADMau ac edrych ar sut y gallen nhw wneud rhywbeth fyddai’n helpu eu gwlad/cymuned ddewisedig i gyflawni’r ADM. Gallai hyn fod yn gyswllt hefyd â’r ail adnodd am Fasnach Deg a Phythefnos Masnach Deg.

	Nodiadau:


Erthygl gyswllt 1: Masnach Deg
	Nodau: I alluogi disgyblion i ddysgu mwy am fasnach a rhyngddibynadwyaeth gwledydd. Gan adeiladu ar ddysgu blaenorol o’r prif adnodd, dylai disgyblion ddysgu bod y rheolau masnach presennol yn ffafrio gwledydd cyfoethog ac yn atal datblygiad gwledydd tlotach. Dylai disgyblion ddysgu bod Masnach Deg yn ffordd o oresgyn y broblem hon. Gobeithio y gall disgyblion gymryd rhan ym mhythefnos masnach deg a gwneud rhyw fath o weithgaredd. Gobeithio bydd y gweithgaredd yn cyfrannu at ddealltwriaeth y disgyblion o’u hastudiaeth achos o WLlEDd.

	Amcanion: Bwriad yr adnodd yw cyflwyno disgyblion i fasnach deg a dangos sut y gall helpu datblygiad economaidd gwledydd. Dylai disgyblion adnabod ffyrdd y gallant newid eu harferion fel defnyddwyr i wella lefelau datblygiad GLlEDd eu hastudiaeth achos.

	Adnoddau gofynnol:

· Adnodd ar-lein

· Cynnwys printiedig o ddogfen PDF o bosib

	Math o weithgaredd: Gan ddefnyddio’r adnodd, dylai disgyblion gael trafodaeth grŵp ar y testun ‘beth yw masnach?’ gan ddatblygu at y pwysigrwydd o degwch mewn masnach. Dylai disgyblion ymchwilio i gynnyrch masnach deg megis Gumutindo ar gyfer eu rhieni neu newid diweddar Cadbury’s at siocled masnach deg ar gyfer eu hunain.
	Awgrym amser: Bydd yr amser y bydd ei angen i ddefnyddio’r adnodd yn dibynnu ar lefel ymateb y disgyblion. Bydd angen gwers 1 awr lawn a gwaith cartref i gwblhau'r gweithgareddau annibynnol.

	Cyflwyniad i’r wers:

Rhaid i ddisgyblion fod yn ymwybodol bod gwledydd ar lefelau gwahanol o ddatblygiad wedi’u cysylltu drwy fasnach a bod rheolau masnach yn ffafrio gwledydd cyfoethog. Dylent ddysgu y byddai gwneud masnach yn decach yn cyflymu datblygiad y gwledydd tlotach. Gobeithio y byddan nhw’n newid eu harferion fel defnyddwyr a gwneud ymdrech i brynu cynnyrch masnach deg os yw ar gael.
Gellir defnyddio’r logo masnach deg ar fwrdd gwyn fel symbyliad i ofyn cwestiynau i’r dosbarth cyfan ar sail 1) Beth yw masnach? – yn arwain at 2) Beth yw masnach deg? a 3) Pam ydych chi’n meddwl bod y rhan fwysaf o fasnach yn annheg?

	· Cyfleon gweithgareddau pellach 1:

Dylai disgyblion ddefnyddio’r adnodd i ddysgu’r pethau sylfaenol am fasnach deg a sut mae’n gweithio. Dylen nhw wedyn ddefnyddio esiampl Gumutindo fel patrwm i ysgrifennu ymchwiliad achos o gynnyrch masnach deg sydd o ddiddordeb iddyn nhw. Gellir gwneud hyn yn unigol neu mewn grwpiau bychan.
· Cyfleon gweithgareddau pellach 2:
Dylai unigolion neu grwpiau lunio ymgyrch i annog cynulleidfa darged o gwsmeriaid i newid i ddefnyddio cynnyrch masnach deg yn ystod pythefnos masnach deg. Gallai hyn ddefnyddio posteri, radio, chwarae rôl mewn hysbyseb deledu, taflenni neu gyfuniad o’r rhain.

	Nodiadau:


Erthygl gyswllt 2: Ethnigrwydd yng Nghymru

	Nodau: I gael disgyblion i drafod materion megis hiliaeth mewn cymdeithas. Wedi edrych ar gyswllt cymunedol rhwng Cymru a rhannau eraill o’r byd dylai disgyblion ddechrau deall sut y profodd Cymru fel ardal fewnfudiad anferth rhwng 1801 ac 1921. Gall hyn fod yn sail i ymchwiliad daearyddol i amrywiaeth a gwreiddiau eu cymuned.

	Amcanion: Bwriad y gweithgaredd yw cael disgyblion i drafod materion megis hiliaeth neu ragfarn yn erbyn mewnfudwr diweddar i’w cymunedau drwy ddysgu bod Cymru yn wald a adeiladwyd yn hanesyddol drwy fewnfudiad, yn enwedig yn y 19eg ganrif.

	Adnoddau gofynnol:

· Adnodd ar-lein

· Argraffiad o ganllawiau WILF

	Math o weithgaredd: Wedi ymchwilio i’r pennawd o gyfrifiad 2001 am y diffyg amrywiaeth yng Nghymru, dylai disgyblion gynnal cyfrifiad eu hunain i ymchwilio i wreiddiau eu cyndeidiau eu hunain.
	Awgrym amser: Bydd yr ymchwiliad yn gofyn am sawl gwers a gwaith cartref.

	Cyflwyniad i’r wers:

Dylai pennawd y gweithgaredd fod yn fan cychwyn i’r disgyblion drafod y cysyniad o amrywiaeth, a’r diffyg sydd yng Nghymru. Wedyn dylai’r athro ddefnyddio’r graff o dwf poblogaeth Casnewydd a Wrecsam i ddangos taw dim ond mewnfudo allai fod wedi achosi’r twf a welir. Mae hyn yn sail i’r drafodaeth bod Cymru cyn y Rhyfel Byd Cyntaf yn wlad wedi’i hadeiladu gan fewnfudwyr a bod mwyafrif poblogaeth Cymru yn disgyn o’r mewnfudwyr yma.

	· Cyfleon gweithgareddau pellach 1:

Mae’r adnodd yn cynnwys data am ethnigrwydd Cymru a thwf poblogaeth yng Nghymru. Yn ddelfrydol, dylai disgyblion ddefnyddio’r data yma i greu siart pei a graff llinell i gynrychioli’r rhifau yma.
· Cyfleon gweithgareddau pellach 2:
Dylai disgyblion gynnig eu damcaniaethau/cwestiynau i’w hateb eu hunain cyn penderfynu sut i ymchwilio i’w gwreiddiau eu hunain a gweddill y dosbarth drwy gynnal cyfrifiad yn y dosbarth i’r perwyl hwn. Gallan nhw wedyn gofnodi eu hymchwiliadau. Gellir defnyddio’r rhestr W.I.L.F. (What I’m Looking For) canlynol i asesu disgyblion am sgiliau a dilyniant meddwl gofynion asesu'r Cwricwlwm Cenedlaethol.


	Nodiadau:


